
FARANKANW 

BAARAKƐSIRAW (TAGABOLOW, SARIYAW), WALISA KA 
LAKƆLISƆW NI SANFƐKALANSOBAW (INIVƐRISITEW)  LATANGA, 
JANG’O KANA KƐ KƐLƐKƐYƆRƆW (KƐLƐKƐFƐNW) YE 
KƐLƐTUMAW RA.  

 

A ɲininin bi kɛlɛkɛfanw fɛ, a mana kɛ min o min ye, o kana lakɔlisow ni 
sanfɛkalansobaw ta k’o kɛ kɛlɛkɛyɔrɔw (kɛlɛkɛfɛnw) ye.  Hali n’a lɔnnin lo 
sariyasira kan ko joo bi sira di kɛtaw dɔw waleyali ma kɛlɛtumaw ra, kɛlɛkɛfanw  
bɛɛ ka kan ka banba, o ka baasi foyi kana se lakɔlidenw ka latangali n’o ka 
ladagamuni ma. O le kanma, o ka kan ka tugu dɛmɛgafe nata kɔ walisa koow 
kɛli ka tɛmɛ a sira fɛ ka ɲa: 

 

Baarakɛsira 1lɔ : a mana kɛ min o min ye, kɛlɛtuma ra, lakɔlisow ni 
sanfɛkalansoba minw na kalan bi kɛra, kɛlɛkɛfanw man kan abada k’olu ta k’o 
kɛ kɛlɛkɛyɔrɔw (kɛlɛkɛfɛnw) ye walisa k’o yɛrɛ dɛmɛ.  

a) O sariya nin ɲasinnin bi fana lakɔlisow ni sanfɛkalansobaw ma,  minw 
datugura wagati dantigɛnin minw bi danna kalankɛwagati yamaruyaninw 
na walima, minw datugura  lɔgɔkun lonlabanw, baara ti kɛ longwansan 
minw na ani lafiɲɛwagatibaw tuma  na. 

b) Kɛlɛkɛfanw man kan ka fanga kɛ ladagamuni baarakɛlaw  ra walima k’o 
lasiranya (bagabaga) jango k’o wajibiya ka kalan dabila lakɔlisow ni 
sanfɛkalansobaw ra, walisa k’o kalankɛyɔrɔ nunu ta k’o kɛ  o sigiyɔrɔw  
(kɛlɛkɛyɔrɔw) ye.  

 

Baarakɛsira 2nan : kɛlɛ ye lakɔlisow ni sanfɛkalansoba minw wajibiya ka 
kalan lalɔ, kɛlɛkɛfanw man kan abada k’olu  ta ka kɛ kɛlɛkɛyɔrɔw (kɛlɛkɛfɛnw) 
ye, foo n’a yera ko koow ka gwɛlɛ kosɔbɛ, ko lakisilifɛɛrɛ wɛrɛ foyi ti yen. O bi 
se ka kɛ ka mɛ ni fɛɛrɛ wɛrɛ foyi ti yen, min bi se ka kɛ lakɔlisow ni 
sanfɛkalansobaw tali nɔɔ na walisa k’o bolo dɛmɛ kɛlɛ la. Boon wɛrɛw daganin 
bɛ ka tɛmɛ lakɔlisow ni sanfɛkalansobaw kan, minw bi se ka ta ka kɛ  o 
sigiyɔrɔw  ye  hali n’o lɔyɔrɔ walima o lɔcogo man ɲi i n’a fɔ kalansow, foo n’o 
boonw nunu latanganin lo ka tugu dunuɲa jamanaw ni ɲɔgɔn cɛ ka 
adamadenyajo ka fɔta kɔ (misali la, dɔgɔtɔrɔsow). Kɛlɛkɛfanw ka kan k’a to o 
hakili la k’o ka kan ka koo bɛɛ kɛ walisa ka adamadenw ka nafolofɛnw latanga 
kɛlɛ ka tiɲɛniw ma. 



a) Lakɔlisow ni sanfɛkalansoba labilanin minw tara ka kɛ  o sigiyɔrɔw  ye, o 
bɔsili kuntagajanya ka kan ka dɔgɔya kosɔbɛ. 
 

b) Kɛlɛkɛfanw ye lakɔlisow ni sanfɛkalansoba labilanin minw ta k’o kɛ  o 
sigiyɔrɔw  ye, o ka kan ka segi k’olu bila ladagamuni baarakɛlaw ka 
ɲamɔgɔw  bolo kɔrɔ wagatisurun kɔnɔ jango n’o bi se, kɛlɛkɛlaw tagali 
kɔfɛ, o  ka segi k’o ka baaraw damina joona, nga farati foyi man kan ka 
sɔrɔ, min bi se ka latangabaliya lase lakɔlidenw ni baarakɛlaw ma. 
 

c) Kɛlɛ  nɔɔw ni kɛlɛkɛfanw ka lɔliw bɛɛ ka kan ka latunu pewu o tagali 
kɔfɛ, o ye fɛɛn minw bɛɛ tiɲɛ fana baarakɛyɔrɔ nunu na, koow bɛɛ ka kan 
ka kɛ fana walisa k’o fiɲɛw ladilan. Jɔnjɔnna,  kɛlɛkɛminanw, 
marifakisɛw, bolifɛnw walima kɛlɛkɛminan tɔɔ minw ma pɛrɛn, olu bɛɛ 
ka kan ka cɛ ka bɔ kalankɛyɔrɔ nin na. 
 

Baarakɛsira 3nan : kɛlɛkɛfan minw tun ye lakɔlisow ni sanfɛkalansoba 
labilaninw kɛ o sigiyɔrɔw ye, olu man kan k’o lakɔlisow ni sanfɛkalansoba  
nunu tiɲɛ  walisa k’o kɛlɛkɛɲɔgɔnw bali k’o tɔnɔbɔ sini. Ni kalan bi kɛra  
lakɔlisow ni sanfɛkalansobaw kɔnɔ, walima n’o datugunin lo tile kelen walima 
lafiɲɛwagatiw kanma, hali n’o labilaninw lo – olu ye fɛɛnw ye, minw ti 
golotigiw (sodasiw, finitigiw) taa ye. 

 

Baarakɛsira 4nan : ni kɛlɛkɛfanw ye kalansow walima sanfɛkalansobaw ta 
k’o kɛ  o sigiyɔrɔw  ye, ka tugu cogoyaw kɔ, n’a yera k’o bi se ka kɛ sababu ye 
ka kalansow ni sanfɛkalansoba nunu yɛlɛma ka kɛ kɛlɛkɛyɔrɔw ye, minw na o bi 
se ka ciriw kɛ, kɛlɛkɛfanw ka kan ka janto k’a filɛ ni fɛɛrɛ wɛrɛ foyi ti yen  min 
bi se ka kɛ jango ka ciriw ɲakɔrɔtigɛ. Ni cogoya foyi ti yen min bi se ka 
marifaciw bali, o ka kan ka kɛlɛkɛfan tɔkelen lasɔmi k’a fɔ a ye ko, n’a ma bɔ o 
yɔrɔ ra, o bina mugu wili o ra. 

a) Yanni ciriw ka kɛ ka taga lakɔliso faan fɛ, kɛlɛkɛfanw ka kan ka janto k’a 
lɔn, o ka kan k’a faamu ko lakɔlidenw ye denmisɛnw ye, bonya ni karama 
ani latangali joo jɔnjɔnw bi minw fɛ. Nɔfɛkojugu wɛrɛw ka kan ka 
jatimina fana, minw bi se ka lase jamakulu ma.  O ye baarakɛminanw 
walima lakɔliso  yɛrɛ tiɲɛni  ye, o min bi se ka jamakulu bali ka 
ladagamuli (kalan kɛ) sɔrɔ wagati kuntagajan  kɔnɔ. 
 

b) Ni kɛlɛkɛfan kelen ye lakɔliso walima sanfɛkalansoba dɔ kɛ a sigiyɔrɔ  ye, 
o man kan ka kɛ kuun ye, min b’a kɛ kɛlɛkɛfan tɔkelen fana b’o yɔrɔ nin 



ta ka kɛ a ka sigiyɔrɔ ye, n’a sera k’a ka kɛlɛkɛɲɔgɔn gwɛn ka bɔ yen. N’a 
bi se dɔrɔn, kɛlɛ  nɔɔw ni kɛlɛkɛfanw ka lɔliw bɛɛ ka kan ka latunu pewu 
o tagali kɔfɛ, jango kalankɛyɔrɔ nin ka kɔlasegi ladagamuni baarakɛlaw 
ka ɲamɔgɔw ma walisa o k’o ka baaraw damina kura ye. 
 

Baarakɛsira 5nan : kɛlɛkɛfanw man kan ka ta ka kɛ lakɔlisow walima 
sanfɛkalansobaw latangalaw ye, foo n’a yera ko fɛɛrɛ wɛrɛ foyi ti yen min bi se 
ka  kalankɛyɔrɔ nunu latanga (kɔrɔsi). N’a bi se, mɔgɔ minw ti golotigiw 
(sodasiw) ye, olu le ka kan ka labɛn  cogoya daganin na walisa ka lakɔlisow ni 
sanfɛkalansobaw latanga. N’a ka kan, denmisɛnw, kalandenw,  ni baarakɛlaw ka 
kan ka labɔ ka taga yɔrɔ wɛrɛ ra, min latanganin lo ka ɲa. 

a) Ni kɛlɛkɛfanw y’o nindon lakɔliso ni sanfɛkalansoba latangabaaraw ra, 
n’a bi se, o ka kan ka banba k’o yɛrɛ dogo, o kana to ka ye tuma bɛɛ 
kalankɛyɔrɔ nunu luuw walima boonw kɔnɔ jango, o kana kɛ masubako 
dɔ sababu ye o yɔrɔ nunu na, min bi se ka kalan kɛli tiɲɛ bari, o 
kalankɛyɔrɔw  ye mɔgɔgwansanw taa le ye, golotigiw ka yɔrɔw tɛ. 

Baarakɛsira 6nan : n’o bi se, n’a ka kan fana, kɛlɛkɛfanw bɛɛ ka kan ka 
baara kɛ ni baarakɛsira nunu ye, misali la, k’o don o ka hakililataw, o ka 
kɛlɛkɛsɛbɛw, o ka baarasɔrɔsariyaw, o ka baarakɛcogow n’o ka wangolifɛɛrɛ 
wɛrɛw ra, walisa k’o waleyacogo daganin timinnandiya baara ɲamɔgɔya 
tɛmɛsiraw bɛɛ ra. Kɛlɛkɛfanw ka kan k’a ɲini k’a lɔn cogoya daganin min na, o 
bi se ka baarakɛsira nunu siratagama ka ɲa. 


